საქართველოს ოკუპირებული ტერიტორიებიდან დევნილთა, 
შრომის, ჯანმრთელობისა და სოციალური დაცვის მინისტრს 
ქალბატონ ეკატერინე ტიკარაძეს

მინისტრის მოადგილის გიორგი წოწკოლაურის 


მოხსენებითი ბარათი

ქალბატონო ეკატერინე,

მოგახსენებთ, რომ სამინისტროში შემოვიდა სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიმდინარე წლის 16 დეკემბრის N06/4608 წერილი, რომელშიც ითხოვენ სსიპ -  ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის 2020 წლის საშტატო ნუსხის, თანამდებობრივი სარგოებისა და შრომის ანაზღაურების ფონდის შეთანხმებას. კერძოდ, შეეცვლება სახელი ადამიანური რესურსების მართვის და საქმისწარმოების სამმართველოს და ჩამოყალიბდება ადამიანური რესურსების მართვის და პროფესიული განვითარების სამმართველოდ. გაუქმდება სახელმწიფო პროგრამების და საზოგადოებრივი ჯანდაცვის რეგიონული მართვის დეპარტამენტები 90 საშტატო ერთეულით და სანაცვლოდ შეიქმნება საზოგადოებრივი ჯანდაცვის სახელმწიფო პროგრამების და  რეგიონული მართვის დეპარტამენტი 88 საშტატო ერთეულით. ინფორმაციული ტექნოლოგიების სამმართველოს, ერთიანი ჯანმრთელობის სამმართველოს და ჯანმრთელობის ხელშეწყობის სამმართველოს სამმართველოს უფროესებ გაეზრდება ხელფასი 200 ლარით. ლუგარის საზოგადოებრივი ჯანდაცვის კვლევითი ცენტრს დაემატება სპეციალისტი 1 საშტატო ერთეულით, ბიოლოგიური უსაფრთხოების სამმართველოს - უფროსი სპეციალისტი 1 საშტატო ერთეულით. ზოგადი ბაქტერიოლოგიური ლაბორატორიას დააკლდება სპეციალისტი 2 საშტატო ერთეულით, ხოლო ანალიზების მიმღები და დამუშავების ჯგუფს დაემატება სპეციალისტი 1 საშტატო ერთეულით. გრიპის და რესპირატორული ვირუსების ლაბორატორიას გამოაკლდება უფროსი სპეციალისტი 1 საშტატო ერთეულით და დაემატება ამავე სამმართველოს სპეციალისტს 1 საშტატო ერთეულით.
      აგრეთვე, 2018 წლის აგვისტოში დამტკიცებული ცენტრის სტრატეგიის  შესაბამისად ცენტრის ერთ-ერთი პრიორიტეტია კლიმატის ცვლილებისა და გარემო ფაქტორების ზემოქმედებით განპირობებული ავადობის, შეზღუდული შესაძლებლობებისა და სიკვდილიანობის პრევენცია. აღნიშნულიდან გამომდინარე მიზანშეწონილია შიდა სტრუქტურული ცვლილებების საფუძველზე ჩამოყალიბდეს გარემოს ჯანმრთელობის დეპარტამენტი, რომელშიც შეიქმნება გარემოს რისკ-ფაქტორების შეფასების და მონიტორინგის სამმართველო 6 საშტატო ერთეულით.   
განახლებული საშტატო ნუსხა არ ითვალისწინებს რიცხოვნობის ზრდას, ხოლო თანამდებობრივი სარგო თვეში იზრდება 600 ლარით, თუმცა არ სცდება „საქართველოს 2020 წლის სახელმწიფო ბიუჯეტის შესახებ” საქართველოს კანონს. 
[bookmark: _GoBack]თქვენი თანხმობის შემთხვევაში ხელმოსაწერად წარმოდგენილი იქნება „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის 2020 წლის საშტატო ნუსხის, თანამდებობრივი სარგოებისა და შრომის ანაზღაურების ფონდის შეთანხმების შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტი.

პატივისცემით,


